
Annotatsiya. Magolada Janubi-g’arbiy Qizilqum florasining tabiiy va sun’iy ekosistemalarda
tarqalgan turlar tahlili keltirildi. Ular tuproq shariotiga qarab ekologik guruhlarga ajratildi. Qumli va
o’zlashtirilgan muhitlarda uchraydigan turlarning polimorf oilalar tarkibi va geografik tarqalishi tahlil
qilindi. Ular floraning o’ziga xos xususiyatlarini ochib berishda ahamiyati qayd etildi. Floraning Turon
provinsiyasiga mansubligi va antropogen muhitlarda begona turlarning ko‘payib borayotganligi yoritilgan.

Kalit so’zlar. Turon, psammofitlar, begona o't, yetakchi oilalar, areal tiplari, avtoxton, alloxton,
ekotop.

Annomavus. B cmamve npedcmasien anarus  Paropvi  FOz0-3anadnozo  Kuvisviaxkyma,
pacnpocmpaneH ol 6 ecmecmeeHHvIX U UCKYcCcmeeHHbix akocucmemax. Onu pasderervl Ha IKoA0ZUUeCKUe
Zpynnot 6 36UCUMOCTY O NOYEEHHDLX YCA0GULL. [Tpoanarusuposarvl cocmas nOAUMOPPHLIX cemMeicme u
zeozpagureckoe pacnpocmparierue 614006, 00UMAOUUX 6 NeCHAHBIX U OKYAbmypettolx cpedax. Ommeuerio
UX 3HaueHue 6 GblAGAEHUU YHUKAADHOLIX ocoOerHocmeli paopbl. Bowderena npunadrextocmv paropol
Typatricxoii nposUHUUL U POCT HYXKepOOHDLX 61006 6 AHIMPONO2EHHBIX YCAOSUSLX.

Karoueevie caoea. Typan, ncammodumvl, copHaxu, 6edyujue ceMeticmed, aAGMOXMOHDI,
AAAOXTHOHDL, IKOMION.

ANALYSIS OF PSAMMOPHYTE AND WEED SPECIES OF THE FLORA OF THE
SOUTHWEST KYZYLKUM
Esanov Husniddin Kurbonovich
Doctoral student of the Bukhara State University, Candidate of Biological Sciences
husniddin 1978@mail.ru

Abstract. The work presents analysis of species distribution in natural and artificial ecosystems of
the flora of the southwest Kyzyl-Kum due to soil types. Species of polymorph families and their distribution
in sandy and cultivated habitats were analyzed which described specificity of the flora. Relation of the flora
to Turan province and increase of content of weed species was identified.

64

www.journal.namdu.uz
ISSN: 2181-0427


mailto:husniddin_1978@mail.ru
mailto:husniddin_1978@mail.ru
mailto:husniddin_1978@mail.ru

Scientific Bulletin of NamSU-Hayunwtit gecmuux HamI'Y-NamDU ilmiy axborotnomasi—2023-vil 5-son

Key words. Turan, psammophytes, weed species, leading families, areal types, authochthon,
allochthon, ecotop.

Kirish

Flora tarkibini ekologik tahlil gilish o’simliklarning yashash joylari bilan munosabatlarini
tushuntirish va turlarni ekotopning turli tarkibiy elementlariga moslashish darajasini aniglashning
eng muhim usullaridan biridir [12]. Janubi-g‘arbiy Qizilqum qumli, gipsli, sho’r, toshli (shag’alli)
ekotoplardan tashkil topgan. Bunday ekologik muhitlarda psammofit, gipsofit, galofit va petrofit
o’simlik qoplami shakllangan [5, 16]. Bu mazkur hududda bioxilma-xillik ortishiga sabab
bo’ladigan asosiy omillardan biri hisoblanadi [25]. Shuning uchun tadqiqot hududining edafik
xilma-xilliga ko’ra yuksak o’simliklarining ekotoplar bo‘yicha tagsimlanishi tadqiq qilindi.

Tadqiqot ob’ekti va metodlari

Tadgiqot ob’ekti Janubi-g'arbiy Qizilqumning yuksak o’simliklari hisoblanadi.
Ekspeditsiya davomida yig‘ilgan o’simliklar, ilmiy manbalar va mavjud gerbariy namunalari
asosida flora ro‘yxati tuzildi. Ular “Flora Uzbekistan” [20, 21, 22], va “Opredelitel rasteniy Sredney
Azii” [15] manbalari asosida aniglandi. O’zlashtirilgan ekin maydonlarida uchraydigan begona
o‘tlarni aniglashda V.V. Nikitin [14], M.T. Arslonov va boshq.[2], H.Q. Esanov [26] ishlaridan
foydalanildi. Turlarning ekotoplari edafik omillarga ko’ra ajratildi. Unda N.I. Akjigitova [1], L.F.
Momotov [10], R.D. Melnikova [9], Z.A. Maylun [7], ].K. Saidov va boshq. [16], X.F. Shomurodov
[24] va Q.Z.Zokirov [5] ma’lumotlari asos qilib olindi.

Olingan natijalar va uning muhokamasi

O'rganilayotgan floraning tur tarkibini edafik xususiyatlariga asoslanib ekologik
guruhlarga ajratildi. Qizilqum florasidagi o’simlik turlarini ekotoplar bo’yicha tarqalishi N.IL
Akjigitova [1], LF. Momotov [10], R.D. Melnikova [9], Z.A. Maylun [7], ].K. Saidov va boshgq. [16],
X.F. Shomurodov [24] va Q.Z.Zokirov [5] tomonidan tadqiq gilingan. Janubi-g‘arbiy Qizilqum
florasidagi turlarni o’sish joylari bo‘yicha tarqalishini Q.Z.Zakirov tasnifi [5] va yuqorida
keltirilgan tadqiqotchilarning ishlaridan foydalangan holda keltirildi (1-jadval). Shuningdek,
tadgiqot hududida o’zlashtirilgan, sug’orma dehqonchilik gilinadigan maydonlarda allyuvial
tuproglar [17] tarqalgan. Mazkur maydonlarda tarqalgan o’simlik turlari begona o’tlar sifatida
qabul qilindi.

1-jadval
Janubi-g‘arbiy Qizilqum o‘simliklarining ekologik tahlili

Psammofit 312 39,25
Gipsofit 110 13,84
Galofit 186 23,40
Petrofit 170 21,38
Potamofit 81 10,19
Begona o‘tlar 266 33,46

Tahlilda e’tibor ikkita yetakchi psammofit va begona o’tlar guruxiga qaratildi. Ushbu guruhlar
tfloraning asosiy xususiyatlarini namoyon qgiladi. Ekologik guruhlar orasida psammofit turlar 312
tur (39.25%) bilan yetakchilik gildi. Ushbu guruhga kiruvchi turlar hudud florasining asosiy (tipik)
xususiyatlarini ko'rsatib beradi. Psammofitlarni yetakchi polimorf oilalar tarkibi kesimida ko’rib

chigamiz (2-jadval). Asteraceae (45 tur; 43,27%), Amaranthaceae (44; 40,37%), Brassicaceae (33;
50,0%), Fabaceae (27; 39,71%), Poaceae (24; 32,43%), Boraginaceae (16; 47,06%), Polygonaceae (15;
53,57%), Apiaceae (10; 38,46%), Caryophyllaceae (8; 38,10%) va Ranunculaceae (5; 25,0%) oilalari
tarkibida psammofitlar keng tarqalgan.

2-jadval
Psammofit turlarning yetakchi oilalar tarkibida uchrashi

Floraning yetakchi oilalari Psammofit turlar \

Oilalar Tur-  Floradan % Oilalar Tur-lar Oiladan %
lar hisobida soni hisobida
soni
Amaranthaceae 109 13,71 Asteraceae 45 43,27
Asteraceae 104 13,08 Amaranthaceae 44 40,37
Poaceae 74 9,31 Brassicaceae 33 50,0
Fabaceae 68 8,55 Fabaceae 27 39,71
Brassicaceae 66 8,30 Poaceae 24 32,43
Boraginaceae 34 4,28 Boraginaceae 16 47,06
Polygonaceae 28 3,52 Polygonaceae 15 53,57
Apiaceae 26 3,27 Apiaceae 10 38,46
Caryophyllaceae 21 2,64 Caryophyllaceae 8 38,10
Ranunculaceae 20 2,52 Ranunculaceae 5 25,0
550 227

Psammofit turlarning oilalar spektri o’rganilayotgan floraning yetakchi oilalar spektri mos
keladi va oilalar tarkibining asosiy qismini tashkil giladi. Bu xususiyat florada qumlarda tarqalgan
turlarning o’rni yuqori ekanligini va mahalliy turlardan tashkil topganligini ko’rsatadi.

O’rta Osiyoda psammofitlar 350 turdan tashkil topgan. Shundan 198 turi (56%) endemik
xususiyatni namoyon qiladi [6]. Psammofitlarning o‘ziga xos xususiyatlarini namoyon qilishi ular
tarkibidagi endemlar hisoblanadi. Jumladan, karamdoshlar (Brassicaceae) oilasiga mansub
Cithareloma lehmannii, Matthiola bucharica, Chartoloma platycarpum, Octoceras lehmannianum,
Streptoloma desertorum, Goldbachia sabulosa, burchoqdoshlardan (Fabaceae) Ammodendron conolli,
Eremosparton  flaccidum, Sophora lehmannii, Smirnovia turkestana va boshqa turlar. Turon
provinsiyasining eng xarakterli turkumlaridan biri Calligonum turkumning o‘rganilayotgan
florada 15 turi qayd qilindi. Shundan 14 tur barxan qumlarda va 1 tur Calligonum zakirovii tog’ oldi
hududlarda, gipsli tuproqlarda uchraydi. Qogqio‘tdoshlar (Asteraceae) oilasidan Cousinia annua
subendem tur sifatida Qizilqum va Qoraqumda tarqalgan [23]. Artemisia eriocarpa ni alohida qayd
etish lozim. Ushbu tur qumli flora vakili bo’lib fagat O'rta Osiyo qumlarida uchraydi [6]. Bu
keltirilgan jihatlar avtoxton floraning belgilariga muvofiq keladi.

Ye.P. Korovin [6] fikricha Paleogen florasiga xos Ammodendron, Ammothamnus,
Eremosparton, Smirnovia, Calligonum turkumlari vakillarining xarakterli xususiyatlari ularning
qumli muhit bilan bog’ligligini ko‘rsatadi. Ayni paytda ushbu turkum vakillari o’rganilayotgan
tlora tarkibida qayd etildi. Bu holat psammofitlarning floradagi avtoxton o‘rnini belgilab beradi.
Keltirilgan ma’lumotlar hudud florasi Turon provinsiyasining cho’lga xos xususiyatlarini
ko’rsatdi.

Psammofitlarning geografik tarqalishi Turon (72 tur), Eron-O’rta Osiyo (44), Eron-Turon
(42), O’rta Osiyo (36), Qadimiy O’rtaer (34), Qizilqum (18) floralari bilan alogalar mavjudligini

ko'rsatdi. Ushbu holat Janubi-g‘arbiy Qizilqum florasining avtoxton xususiyatini va uning
shakllanishida psammofil turlarning katta ahamiyatga [6] ega ekanligini namoyon qildi.

Psammofit floraning 128 turi Qizilqum, Turon va O’rta Osiyo areallarida tarqalgan. Mazkur
turlar avtoxton turlar hisoblanadi. Qolgan 184 tur psammofitlar o‘rganilayotgan florani Qadimiy
Ofrtaer, Eron, Yevropa, Kavkaz, Sibir, Xorasan va Qashqar floralari bilan aloqalar mavjudligini
ko‘rsatadi. Polygonaceae oilasiga mansub Calligonum turkumining 3 turi Calligonum paletzkianum,
C.molle va C. matteianum O’zbekiston Respublikasi Qizil kitobiga kiritilgan [27]. Ularning areali
Turon hududi hisoblanadi. Fabaceae oilasiga mansub Astragalus tribuloides, Asteraceae oilasiga
mansub Senecio subdentatus Yevropa, Qadimiy O’rtaer hududlarida tarqalgan. Shunga qaramasdan
ushbu turlarning dastlabki areali Orta Osiyo hisoblanadi.

Al Malsev [8] fikricha tabiiy o’simlik jamoalarining maydonlari antropogen ta’sirlar
natijasida buzilishi ushbu turdagi o’simliklarga xos bo’lmagan begona o’simliklarni shakllantiradi.
Janubi-g‘arbiy Qizilqumda ham shunday hududlar mavjud bo‘lib, antropogen ta’sirlar natijasida
Qorako’l, Buxoro va Qorovulbozor vohalarining tashkil etilgan. Ushbu hududlarda sug’orma
dehqonchilik qgilinishi natijasida ikkilamchi tabiiy o’simliklar jamoalari paydo bo’lgan. Shu tufayli
ekinlar orasi, partov yerlar, ruderal maydonlar, yo’l va ariq bo‘ylarida begona o’simliklarni
uchratish mumkin. Mazkur agrotsenozlarda begona o’tlar 266 turdan (33,46%) tashkil topgan
bo’lib turlarga boyligi jihatidan ikkinchi o’rinda turadi.

V.V. Nikitin [14] ta’kidlashicha “Begona o’tlar turlar soni va egallagan maydoni bo"yicha
tabiiy o’simliklardan keyin ikkinchi o‘rinda turadi”. Begona o‘tlar soni hududlarning iqlim
sharoitiga va maydoniga qarab turlicha bo’ladi. Jumladan, Ukrainada 738 tur yoki 21% [3], Volga-
Kama viloyatida 412 - 28 % [18], Tojikistonda 550 — 16 % [19], Turkmanistonda 493 - 19 % [13],
Qirg‘izistonda 400 — 10,53% [4] va O’zbekistonda 556 — 12,80 % [2]. Begona o’tlarning geografik
tarqalishi birinchi navbatda iqlimiy, edafik va biologik omillar bilan belgilanadi. Turli tabiiy
sharoitga ega bo’lgan har bir mintaqa begona o’tlarning o’ziga xos tur tarkibiga ega [11]. Shunga
ko’ra Janubi-g‘arbiy Qizilqum florasi tarkibidagi begona o‘tlar boshqga hududlarga nisbatda
yuqoriroq (33,46%) ko‘rsatgichni namoyon qildi. Mazkur holat Janubi-g‘arbiy Qizilqum
antropogen omillarning kuchli namoyon bo‘layotganligini va floraning shakllanishida o’rni
yugqoriligini ko’rsatdi.

H.Q.Esanov [26] Buxoro vohasida 220 tur begona o’tlar uchrashi va voha florasini
shakllanishida katta ahamiyatga ega ekanligi keltirgan. O’rganilayotgan hududda begona o‘tlar
Asteraceae — 41 tur, Poaceae — 38, Brassicaceae - 28, Fabaceae — 26, Amaranthaceae — 25,
Polygonaceae — 8, Apiaceae — 7, Caryophyllaceae — 6, Boraginaceae — 5 va Ranunculaceae - 5 tur
bilan ishtirok etdi. Begona otlar 39 oila tarkibida qayd etildi. Shundan Asteraceae oilasi turlar soni
ko'pligi jihatida yetakchilik qildi. Oila vakillari asosan ekinlar orasida keng tarqalgan va ulardan
18 tur adventiv o’simliklar hisoblanadi. Ayrimlari Cichorium intybus, Lactuca serriola,
Symphyotrichum  graminifolium, Erigeron bonariensis invaziv tur sifatida keng tarqalgan.
O’zlashtirilgan maydonlarda polimorf oilalarning har birida asosiy edifikator (Cynodon dactylon,
Descurainia sophia, Alhagi pseudalhagi, Polygonum aviculare, Stellaria media, Amaranthus viridis,
Asperugo procumbens, Daucus carota) turlar mavjud.

Begona o’tlarning yetakchi oilalar spektri floraning yetakchi oilalar spektri dan farq qildi (3-
jadval). Begona o’tlar guruhi tadqiqot hududida tur soni jihatidan ikkinchi o’rinni egallaganligiga
qaramasdan oilalar tarkibidagi farqlanishlar kuzatildi.

3-jadval
Begona o‘tlarning yetakchi oilalar tarkibida uchrashi

Floraning yetakchi oilalari Begona o‘tlar

Oilalar Tur-  Floradan % Oilalar Tur-lar Oiladan %
lar hisobida soni hisobida
soni
Amaranthaceae 109 13,71 Asteraceae 41 39,42
Asteraceae 104 13,08 Poaceae 38 51,35
Poaceae 74 9,31 Brassicaceae 28 42,42
Fabaceae 68 8,55 Fabaceae 26 38,24
Brassicaceae 66 8,30 Amaranthaceae 25 22,94
Boraginaceae 34 4,28 Polygonaceae 8 28,57
Polygonaceae 28 3,52 Apiaceae 7 26,92
Apiaceae 26 3,27 Caryophyllaceae 6 28,57
Caryophyllaceae 21 2,64 Ranunculaceae 5 25
Ranunculaceae 20 2,52 Boraginaceae 5 14,71
550 189

Buni ushbu guruhga geografik tarqalish keng bo’lgan begona turlarning kirib kelganligi bilan
izohlash mumkin. Bu ayniqsa, Asteraceae, Poaceae, Brassicaceae va Fabaceae oilalarida kuzatiladi.
Chetdan kirib kelayotgan turlar asosan bir yilliklar bo’lib hisoblanadi. Amaranthaceae oilasining
bir yilliklar tarkibi 83 turni tashkil gilishiga qaramasdan beshinchi o’rinni egalladi. Chunki mazkur
oila mahalliy turlardan tashkil topgan bo‘lib floraning avtoxton xususiyatini belgilab beradi.
Begona o‘tlar guruhi esa ko‘proq antropogen transformatsiya natijasida adventivlanish
xususiyatlarni ko‘rsatadi.

Ushbu guruxga mansub turlarning tarqalish diapozoni keng bo’lib Plyuregional (41 tur),
Palearktika (37), Golarktika (33), Qadimiy O’rtaer (25), Pontik-Qadimiy O’rtaer (22), Eron-O’rta
Osiyo (20) va Sharqiy Qadimiy Ofrtaer (16) areal tiplarida tarqalgan (1-rasm). Shuningdek,
Yevropa hududida tarqalgan 35 tur bilan alogalar mavjudligini ko’rsatdi.

1 - rasm. Begona o’tlarning areallar bo‘yicha tarqalishi.

Bu guruhda chetdan kirib kelgan adventiv turlar ko’p uchraydi. Ular o’zlashtirilgan maydonlarda
keng tarqalmoqda. Jumladan, Chenopodium ficifolium, Stellaria media, Amaranthus blitum, A. viridis,

= Plyuregional
= Palearktika
Golarktika
Qadimiy O'rtayer
Pontik-Qadimiy O'rtayer
= Eron-O'rta Osiyo
= Shargiy Qadimiy O'rtayer

Xanthium orientale, Symphyotrichum graminifolium, Erigeron bonariensis ni keltirib o’tish lozim. Bu
holat Janubi-g‘arbiy Qizilqum florasining dinamik xarakterini va mavjud antropogen omillar
majmuasi begona o’tlarning keng tarqalishiga imkoniyat yaratayotganligini korsatadi.

Xulosa. Psammofit turlarda Turon, Eron-Turon areal tiplari va begona o’tlar guruxida Palearktika,
Plyuregional areal tiplari yetakchilik gildi. Yuqorida keltirilgan ekologik guruxlarning birinchisi
floraning tabiiyligini namoyon qilsa, ikkinchisi alloxton turlar hisobidan floradagi o’zgarishlarni
belgilab beradi. Amaranthaceae oilasi mahalliy turlarga boy bo‘lsa, Asteraceae oilasi tarkibida
alloxton turlar ko‘proq namoyon bo‘lmoqda.
Demak, ekologik tahlil natijalariga ko’ra Janubi-g‘arbiy Qizilqum florasi psammofit turlarning
keng tarqalganligi bilan cho’l floralariga xos xususiyatlarni namoyon qildi va shu bilan birga
o’zlashtirilgan maydonlarda geografik tarqalishi keng bo‘lgan begona o‘tlarning uchrashi,
floraning adventiv turlar hisobidan boyib borayotganligini ko‘rsatdi.

